
  IES AS INSUAS (Baño - Muros)  

LINGUA ESTRANXEIRA: INGLÉS

 CRITERIOS DE CUALIFICACIÓN 

A cualificación trimestral calcúlase a partir da seguinte ponderación:

1. COMPRENSIÓN ORAL E ESCRITA (CA1.1 + CA1.2): 25%

Instrumentos  de  avaliación:  Cuestionarios/probas  orais  e/ou  escritas  (con  exercicios  de 
opción múltiple, preguntas de verdadeiro/falso, preguntas de completar os ocos, preguntas 
de relacionar informacións, busca de sinónimos...) presentacións, proxectos...

2. PRODUCIÓN ORAL (CA1.3): 7%

Instrumentos de avaliación: tarefas de gravación de audios, videos, entrevistas co profesor, 
presentacións, proxectos, probas orais etc., todas elas avaliábeis mediante rúbricas.

3. PRODUCIÓN ESCRITA (CA1.4 + CA1.5): 8% (produción escrita) + 40 % (gramática e 
vocabulario)

Instrumentos  de  avaliación:  tarefas  escritas,  redaccións  vistas  en  clase  (avaliábeis  con 
rúbricas), probas dos contidos de gramática e vocabulario (exercicios de matching, cloze, 
fill-in-the-gaps,  transformacións,  ordenación  e  rescritura,  escolla  etc),  proxectos, 
exposicións e traballos en grupo, entre outros.

4. INTERACCIÓN (CA1.6 + CA1.7), MEDIACIÓN (CA1.8 + CA1.9): 10%

Estas destrezas serán inseridas  dentro das producións oral e escrita, até completar un 
peso total de 12,5% para cada unha delas, como parte inseparábel das mesmas, e, por tanto, 
os instrumentos de avaliación van ser os mesmos que os sinalados para estas

5. PLURILINGÜISMO E REFLEXIÓN SOBRE A APRENDIZAXE (CA2.1 + CA2.2 + 
CA2.3), INTERCULTURALIDADE (CA3.1 + CA3.2 + CA3.3): 10%

Instrumentos de avaliación: traballo diario e reflexión sobre o mesmo, tarefas de resumo de 
textos, gravacións, traballos grupais sobre países e culturas de fala inglesa, culturas, etc. As 
rúbricas/guías de corrección encóntranse no libro do profesor, que irá realizar anotacións 
diarias.

A avaliación nesta materia é, por súa parte e dada a súa natureza, continua e progresiva. 
Así sendo:

 O primeiro trimestre ten un peso de 20% da cualificación final.
 O segundo trimestre ten un peso de 30% da cualificación final.
 O terceiro trimestre ten un peso de 50% da cualificación final.

A cualificación final obterase calculando a media ponderada dos tres trimestres. Tanto a 
cualificación de cada avaliación como a final da materia serán positivas cunha cualificación 
igual ou superior a 5.

Ademais do anterior,  e dado que unha lingua é un todo integrado, aquel alumnado que 
abandone  ou  se  negue  a  traballar unha  destreza  ou  seccións  das  mencionadas 
anteriormente perden a posibilidade de recibiren unha nota media entre todas as probas 
feitas e as anotacións diarias realizadas polo profesor. Por tanto, a nota global da avaliación 
será inferior a cinco (5). En todo o caso, enténdese por abandono o feito de non realizar 
tarefas ou probas específicas,  así como non acadar en cada unha das destrezas base na 
aprendizaxe de linguas (listening, speaking, reading e writing) unha cualificación mínima 
do 25% da nota asignada a esa destreza.

Por último, é imprescindíbel que a/o alumna/o acade un cinco (5) na terceira avaliación 
para superar a materia. Así, o alumnado que non alcance un cinco na terceira avaliación 
suspenderá  esta  materia  e  deberá  presentarse  á  proba  correspondente  á  avaliación 
extraordinaria de xuño.

 
CRITERIOS DE RECUPERACIÓN

Dado o carácter continuado e progresivo da materia, unha cualificación negativa poderá ser 
recuperada cunha nota igual ou superior a 5 nos seguintes trimestres, sen necesidade de 
repetir probas ou trimestres.

Por outra banda, a proba final de xuño constará dos mesmos contidos que as ordinarias e 
só  se  terá  en  conta  a  nota  dunha  proba  escrita.  A  cualificación  será  a  resultante  de 
avaliarmos a adquisición dos seguintes obxectivos:

OBXECTIVO 1: Comprensión oral e escrita (CA1.1 + CA 1.2): 30%

OBXECTIVO 2: Produción escrita (CA1.4 + CA1.5 + CA1.7 + CA1.9): 70%

LINGUA ESTRANXEIRA: FRANCÉS

 CRITERIOS DE CUALIFICACIÓN 
 

NORMATIVA DE REFENCIA:

Seguindo as directrices do RD 217/2022 que establece as ensinanzas mínimas na ESO, o 
RD 984/2021 que regula a avaliación e promoción na EP, ESO, BACH e FP, e a Orde do 
25 de xaneiro do 2022 polo que se actualiza a normativa de avaliación na EP, ESO, BACH 
e tendo en conta os criterios de avaliación que figuran no punto 3.3 esta programación, para 
cada unha das UD. Tamén acatamos a Orde do 27 de decembro de 2022 de modificación 
da Orde do 20 de maio de 2022 pola que se aproba o calendario escolar para o curso 
2022/23 nos centros docentes sostidos con fondos públicos na Comunidade Autónoma de 
Galicia e que modifica a xestión da terceira avalación e a avaliación final.

a)  Dado que  os  contidos  son progresivos  e  reutilízanse  dunha avaliación  para  outra,  a 
avaliación é continua, progresiva e sumativa. O valor das cualificacións trimestrais aumenta 
segundo avanza o curso, o que serve de recuperación.

b) En cada trimestre realizaranse probas para avaliar as 5 destrezas da lingua determinadas 
polo  MCER:  comprensión,  expresión,  interacción,  produción  e  mediación  traballadas  a 
través dos criterios de avaliación..

O peso de cada un deles e os instrumentos de avaliación están determinados no punto 3.3 
así como a concreción das probas para os bloques de estándares e os seus instrumentos de 
avaliación.

c) As probas e  tarefas valoraranse de 0 a 10 puntos,  tendo unha ponderación diferente 
dentro da unidade didáctica segundo as súas particulariedades:

a ponderación será de 10% na Compresión Escrita,  10% na Comprensión Oral, 20% na 
Expresión Oral,  20% na Expresión Escrita,  40% de probas obxectivas  sobre puntos  de 
gramática e vocabulario.

A nota  final  de cada avaliación  obterase da nota ponderada dos criterios  de avaliación 
traballados segundo o punto 3.3 e cun redondeo a alza si a diferencia é menor de 0.5.

d)  A  cualificación  de  cada  unidade  didáctica  obterase  da  suma  das  cualificacións 
ponderadas das probas e tarefas realizadas en cada unidade.

e) A cualificación trimestral  obterase da media aritmética das cualificacións obtidas nas 
dúas unidades didácticas traballadas en cada trimestre.

f) A cualificación da avaliación ordinaria obterase da suma das cualificacións trimestrais 
ponderadas segundo se recolle nesta programación (25% - 30% - 45% respectivamente).

g) O redondeo farase á alza á unidade inmediatamente superior, sempre que se cumpran os 
seguintes requisitos (todos):

- A décima da nota real resultante da ponderación deberá ser igual ou superior a 5.

- Sempre que non se teñan 3 ou máis faltas de deberes acumuladas no trimestre.

- Ter entregado todas as tarefas e proxectos

CRITERIOS DE RECUPERACIÓN 
 

a) Dado que os contidos son progresivos e reutilízanse dunha avaliación para outra, o valor 
das  cualificacións  trimestrais  aumenta  segundo  avanza  o  curso,  o  que  serve  de 
recuperación.

b) Aplicaranse medidas de reforzo educativo cando o progreso do alumnado non sexa o 
axeitado, tratando de garantir a obtención dos obxetivos imprescindibles para continuar o 
proceso educativo seguindo o establecido polo  RD 217/2022 Art.15, RD 984/2021 Art. 
10.2, D 156/22 Art. 24.3, Orde do 25 de xaneiro 2022 Art.7.4 e a Orde do 8 setembro 
2021 Art. 40. 

c)  Rematada  a 3ª  avaliación,  o alumnado que non acadase o 5 sobre 10 no cálculo  da 
cualificación da avaliación ordinaria terá que acollerse ao plan de recuperación da materia 
no curso seguinte, en caso de pasar de curso.

PROXECTO COMPETENCIAL

 CRITERIOS DE CUALIFICACIÓN 
 

Entre os procedementos de avaliación:

- PRIMEIRA AVALIACIÓN: Presentación de dossier informativo coa recompilación da 
información solicitada.

- SEGUNDA AVALIACIÓN: Entrega do dossier de traballo coa procura de información 
solicitada.

- TERCEIRA AVALIACIÓN: Presentación e exposición do proxecto.

Como  instrumentos  de  avaliación,  empregaranse  distintas  listas  de  cotexo  e  rúbricas 
asociadas aos anteriores procedementos. Nestas rúbricas avaliaranse aspectos de traballo 
cooperativo, desempeño de rol concreto, realización de tarefas individuais....

A nota ordinaria en xuño virá dada pola media aritmética das notas das avaliacións parciais.

CRITERIOS DE RECUPERACIÓN 
 

No  caso  de  que  un  alumna/o  non  realice  as  tarefas  asignadas  ou  non  cooperede 
adecuadamente no grupo de traballo dificultando o desenvolvemento do proxecto, terá que 
realizar unha proba escrita, a cal constará de distintas preguntas test de resposta única sobre 
diferentes aspectos traballados neste proxecto.

A nota de dita proba representará a nota da avaliación parcial correspondente.

De igual  xeito,  no caso de que unha alumna/o  teña dúas avaliacións  suspensas,  deberá 
realizar  unha  proba  escrita  final,  con  preguntas  test  de  resposta  única  sobre  diferentes 
aspectos traballados neste proxecto.

RELIXIÓN CATÓLICA

 CRITERIOS DE CUALIFICACIÓN 

A nota de cada avaliación calcularase da seguinte forma:

30% corresponderá a unha proba escrita sobre os coñecementos tal  como se reflicte  no 
punto 3.3 desta programación.

O restante 70% repartirase do seguinte xeito:

50% corresponderá ao traballo, tanto individual como en grupos, realizado polo alumno e 
será medido a través de rúbricas e rexistros de control

10% corresponderá a actitude ante a aprendizaxe que valorará a participación na aula e a 
implicación na materia

10% corresponderá ao caderno de clase e fichas que deberán estar completo e correxido.

No boletín a nota reflíctese cun número entero polo tanto se a nota supera as 5 décimas, 
redondearase  ao  número entero  superior  e  no caso  de  que  non chegue ás  5 décimas,o 
redondeo será ao entero inferior.

A avaliación será aprobada cun 5 despois do redondeo

A nota da avaliación ordinaria calcularase facendo a media das notas reais (sen redondeo) 
das tres avaliacións que suporá o 100%..

O redondeo farase igual que nas avaliacións.

CRITERIOS DE RECUPERACIÓN 
 

Dado que o proceso de avaliación dos alumnos é continuo, as dificultades serán detectadas 
con rapidez e se facilitará que o alumno se poña ao día co traballo non realizado ou cos 
saberes non adquiridos.

No caso de que a media das tres avaliaciones non acade a nota de 5 despois do redondeo 
programarase traballo de recuperación encamiñado a que o alumno supere as dificultades e 
poida aprobar o curso, como materia pendente no seguinte curso académico.

BIOLOXÍA E XEOLOXÍA

 CRITERIOS DE CUALIFICACIÓN 
 

Ao final de cada unidade didáctica realizarase unha proba escrita cos contidos específicos 
asociados aos criterios de avaliación.En cada unha das tres avaliacións, realizarase unha 
media aritmética das notas das probas escritas. Esta media, representará o 50% da nota da 
avaliación.

O outro 50%, vén definido polos criterios de avaliación pertencentes ao Bloque 1 que se 
recollen  nas  táboas  de  indicadores.  Estes  criterios  de  avaliación,  estarán  asociados  a 
distintas  rúbricas  e  listas  de  cotexo  que  se  analizarán  en  distintos  procedementos  de 
avaliación ao longo de todas as unidades:

- Prácticas de laboratorio

- Traballos cooperativos

- Traballos individuais

- Caderno de aula

- Proxecto científico

- Fichas de actividades de consolidación

- Fichas de actividades de reforzo

- Fichas de actividades de ampliación

Polo tanto, os pesos para o cálculo da nota final en cada avaliación estarán representados 
por:

50% probas escritas

50% táboas de indicadores

A nota  da  avaliación  final  será  calculada  como  a  media  aritmética  das  notas  das  tres 
avaliacións parciais, valorando a progresión do/a alumno/a en positivo.

CRITERIOS DE RECUPERACIÓN 
 

Cando un alumno/a non supere unha avaliación, realizaráselle unha proba escrita baseada 
nos criterios mínimos de aceptación das unidades asociadas a esa avaliación. A avaliación 
será superada cando a súa nota sexa igual ou superior a 5.

Cando un alumno/a teña dúas ou tres avaliacións suspensas, terá a oportunidade de facer 
unha  proba  extraordinaria  baseada  criterios  mínimos  de  aceptación  das  unidades 
correspondentes. A avaliación será superada cando a súa nota sexa igual ou superior a 5.

 

9



  IES AS INSUAS (Baño - Muros)  

EDUCACIÓN  PLÁSTICA,  VISUAL  E 
AUDIOVISUAL

 CRITERIOS DE CUALIFICACIÓN 
 

A forma de cualificar as tres avaliacións das que consta o curso, da nota global será o 
cómputo de:

CONTIDOS 20%: -  Capacidade  de análise  e  observación,  aplicación  das formulacións, 
progreso  dos  coñecementos,  continuidade  no  traballo,  participación  e  creatividade  nun 
exame teórico-práctico ao final de cada avaliación.

ACTIVIDADES  60%:  -  Entrega  en  cada  unidade  didáctica  de  todas  as  actividades 
propostas, necesitará entregar todas as actividades de cada unha das avaliacións.

RUBRICAS  20%:  restante  da  cualificación  do  alumno  rexirase  segundo  as  seguintes 
rúbricas: * O 20% da cualificación serán 2,00 puntos sobre un máximo de 10,00

- Traer o material requerido para prácticas e proxectos: 0,50 puntos.

- Entrega conforme a prazo de prácticas e proxectos: 0,50 puntos.

- Cumprimento axeitado das normas de clase: 0,50 puntos.

- Participación e iniciativa: 0,50 puntos.

 

CRITERIOS DE RECUPERACIÓN 
 

RECUPERACIÓN AO LONGO DO CURSO:

O ideal para que o alumnado poida ir superando as dificultades en canto son detectadas, é 
que reincida sobre os obxectivos non acadados, por medio da reelaboración de traballos. 
Así,  para  poder  recuperar  as  notas  das  avaliacións  non superadas,  o  alumnado  poderá 
repetir os traballos con notas inferiores a 5 e os non entregados. Para o cálculo da media, a 
nota dos traballos repetidos substituirá á dos anteriores.

Ditas  entregas  faranse  de  xeito  periódico,  en  cada  trimestre,  nas  datas  indicadas  polo 
profesorado.

RECUPERACIÓN FINAL:

O alumnado que non supere a materia unha vez avaliados os tres períodos citados, pode 
presentarse a unha avaliación final que consistitá en:

a) Entrega dunha serie de actividades prácticas da parte ou partes suspensas da materia o 
día so exame. Peso porcentual na nota 40%

b) Proba teórico-práctica. Peso porcentual na nota: 60%

XEOGRAFÍA E HISTORIA

 CRITERIOS DE CUALIFICACIÓN 
 

PUNTUACIÓNS

Serán numéricas,  sen decimais  e  arredondada á  centésima  máis  próxima e,  en  caso de 
equidistancia, á superior. As probas puntuaranse numericamente do 0 a 7.

BAREMACIÓN PARA AS CUALIFICACIÓNS

NOTA DA AVALIACIÓN

A  cualificación  resultará  da  suma  da  cualificación  dos  estándares  ao  longo  das  tres 
avaliacións. Para  ter  superada  a  materia  o  alumnado  deberá  ter  superados  os  mínimos 
referidos.

A nota  do exame será o 70% da nota de cada  avaliación,  polo que as  probas  escritas 
valoraranse cun máximo de 7 puntos. O traballo na aula e na casa xunto será o 30% da nota 
de cada avaliación.

Non se repetirán probas nos casos de non asistencia, agás en circunstancias excepcionais 
como  enfermidade  debidamente  xustificada.  Os  exames  ou  probas  non  feitos  poderán 
realizarse na recuperación.

As NORMAS DAS PROBAS ESCRITAS son as seguintes:

*Copiar nalgún dos exames, suporá un 0 nese exame. Esa proba será repetida ó final da 
avaliación correspondente.

*Será motivo de perda de 0,5 puntos sobre a nota de exame o uso de Tipp-Ex ou similares.

*Será  motivo  de  perda  de  0,5  puntos  sobre  a  nota  de  exame  empregar  o  lapis  ou  un 
bolígrafo que non sexa azul ou negro.

*Será motivo de perda de 0,5 puntos sobre a nota comezar o exame con material no pupitre 
ou con algo sobre a mesa que non sexa o propio exame e un bolígrafo azul ou negro.

* Será motivo de perda de 0,5 puntos sobre a nota de exame entregalo sen cumprimentar o 
nome, curso ou data.

*Será motivo de perda de 0,5 puntos sobre a nota do exame falar durante o mesmo. Se se  
reitera este comportamento,  implicará a retirada do exame, un 0 nel e a posibilidade de 
repetilo ao final da correspondente avaliación.

En canto ao TRABALLO NA CLASE, terase en conta tanto a rapidez e corrección das 
respostas nas preguntas que se fagan como a participación positiva na clase.

Estas normas estarán colgadas no taboleiro da aula.

CRITERIOS DE RECUPERACIÓN 
 

Haberá unha recuperación en xaneiro sobre os contidos da primeira avaliación e outra no 
mes de xuño sobre as partes da materia que teña suspensas (podendo recuperar a materia 
mediante probas escritas e/ou traballos).

TECNOLOXÍA E DIXITALIZACIÓN

 CRITERIOS DE CUALIFICACIÓN 
 

CONCRECIÓN DOS PROCEDEMENTOS E INSTRUMENTOS DE AVALIACIÓN POR 
UNIDADES DIDÁCTICAS

UD 1. A TECNOLOXÍA

Procedemento  de  Avaliación:  tarefas  de  clase  .  Instrumento  de  Avaliación:  táboa  de 
indicadores. Peso no total da UD: 100% Criterios de Avaliación Avaliados: CA1.2, CA1.3, 
CA1.4

UD 2. DESEÑO E FABRICACIÓN

Procedemento de Avaliación: tarefas de clase. Instrumento de Avaliación: proba escrita. 
Peso no total da UD: 20% Criterios de Avaliación Avaliados: CA2.4.1

Procedemento de Avaliación: proba obxectiva escrita.  Instrumento de Avaliación:  proba 
escrita. Peso no total da UD: 40% Criterios de Avaliación Avaliados: CA2.4.1

Procedemento  de  Avaliación:  tarefas  de  clase.  Instrumento  de  Avaliación:  táboa  de 
indicadores. Peso no total da UD: 40% Criterios de Avaliación Avaliados: CA2.4.2

UD 3. UTILIZACIÓN DAS TIC NO PROCESO TECNOLÓXICO

Procedemento  de  Avaliación:  tarefas  de  clase  .  Instrumento  de  Avaliación:  táboa  de 
indicadores. Peso no total da UD: 100% Criterios de Avaliación Avaliados: CA5.2, CA5.4, 
CA5.5

UD 4. PROXECTO ESTRUTURAS

Procedemento de Avaliación: tarefas de clase escritas. Instrumento de Avaliación: proba 
escrita. Peso no total da UD: 60% Criterios de Avaliación Avaliados: CA3.1.1

Procedemento de Avaliación: proba obxectiva escrita. Instrumento de Avaliación: táboa de 
indicadores. Peso no total da UD: 30% Criterios de Avaliación Avaliados: CA3.1.2

Procedemento  de  Avaliación:  proxecto  técnico.  Instrumento  de  Avaliación:  táboa  de 
indicadores. Peso no total da UD: 10% Criterios de Avaliación Avaliados: CA1.1 , CA2.1, 
CA2.2, CA2.3,

UD 5. DOCUMENTACIÓN DE PROXECTOS

Procedemento  de  Avaliación:  creación  e  comunicación  de  documentación  técnica. 
Instrumento de Avaliación: táboa de indicadores. Peso no total da UD: 100% Criterios de 
Avaliación Avaliados: CA5.1, CA5.3

Esta  unidade  didáctica  desenvolverase  de  xeito  transversal  na  primeira  e  na  segunda 
avaliación, outorgando a metade do peso en cada unha delas.

UD 6. PROXECTO MECANISMOS

Procedemento de Avaliación: tarefas de clase escritas. Instrumento de Avaliación: proba 
escrita. Peso no total da UD: 60% Criterios de Avaliación Avaliados: CA3.1.3

Procedemento de Avaliación: proba obxectiva escrita.  Instrumento de Avaliación:  proba 
escrita. Peso no total da UD: 30% Criterios de Avaliación Avaliados: CA3.1.4

Procedemento  de  Avaliación:  proxecto  técnico.  Instrumento  de  Avaliación:  táboa  de 
indicadores. Peso no total da UD: 10% Criterios de Avaliación Avaliados: CA1.1 , CA2.1, 
CA2.2, CA2.3,

UD 7. PROXECTO ELECTRICIDADE

Procedemento de Avaliación: tarefas de clase escritas. Instrumento de Avaliación: proba 
escrita. Peso no total da UD: 60% Criterios de Avaliación Avaliados: CA3.1.5

Procedemento de Avaliación: proba obxectiva escrita.  Instrumento de Avaliación:  proba 
escrita. Peso no total da UD: 30% Criterios de Avaliación Avaliados: CA3.1.6

Procedemento  de  Avaliación:  proxecto  técnico.  Instrumento  de  Avaliación:  táboa  de 
indicadores. Peso no total da UD: 10% Criterios de Avaliación Avaliados: CA1.1 , CA2.1, 
CA2.2, CA2.3

UD 8. PROGRAMACIÓN

Procedemento  de  Avaliación:  tarefas  de  clase  .  Instrumento  de  Avaliación:  táboa  de 
indicadores. Peso no total da UD: 30% Criterios de Avaliación Avaliados: CA4.1

Procedemento de Avaliación: proxecto . Instrumento de Avaliación: táboa de indicadores. 
Peso no total da UD: 70% Criterios de Avaliación Avaliados: CA4.2

UD 9. SISTEMAS DE CONTROL E ROBOTS

Procedemento de Avaliación: proba obxectiva escrita.  Instrumento de Avaliación:  proba 
escrita. Peso no total da UD: 40% Criterios de Avaliación Avaliados: CA3.2.1

Procedemento de Avaliación: tarefas de clase e proxecto . Instrumento de Avaliación: táboa 
de indicadores.  Peso no total  da UD: 60% Criterios de Avaliación Avaliados: CA3.2.2, 
CA4.3

CRITERIOS DE CUALIFICACIÓN

A cualificación de cada unha das 3 avaliacións do curso, virá dada pola media ponderada 
das  cualificacións  das  unidades  didácticas  desenvolvidas  na  avaliación.  A  ponderación 
establecerase en base aos pesos outorgados a cada unidade didáctica no apartado 3.1 desta 
programación.

A cualificación final do curso virá dada pola media ponderada das cualificacións de cada 
unha das 3 avaliacións do curso. A ponderación establecerase en base aos pesos outorgados 
a cada unidade didáctica no apartado 3.1 desta programación.

Cálculo da nota final do curso:

NOTA FINAL = 35% 1ªaval + 35% 2ªaval + 30% 3ªaval

CRITERIOS DE RECUPERACIÓN 
 

Ao longo do curso, o profesorado concretará aqueles traballos e tarefas que o alumnado 
poderá entregar de novo dentro dun prazo establecido para recuperalos.

De cada proba escrita obxectiva realizarase unha segunda de recuperación. A realización da 
proba  de  recuperación  será  obrigatoria  para  o  alumnado  que  obteña  unha cualificación 
inferior ao 50% do máximo na primeira proba, o resto do alumnado poderá realizala de 
xeito voluntario. A cualificación final de cada proba corresponderá á maior das obtidas en 
cada unha das oportunidades.

,  o  alumnado  que  o  precise,  deberá  realizar  unha  probas  de  recuperación  daquelas 
avaliacións que non superase no seu momento.

O alumnado que na última semana do curso en xuño teña acadado unha cualificación de 5 
ou máis de 5 na media ponderada das tres avaliacións non terá que facer ninguna proba de 
recuperación. A nota da avaliación final será a media ponderada das avalicións 1º, 2º, 3º (en 
función dos pesos especificados anteriormente)

A recuperación para aqueles alumnos que non acaden unha media ponderada de 5 (das tres 
avaliacións ) realizarase mediante unha proba escrita das avaliacións a recuperar.  A nota 
final calcularase tendo en conta as novas cualificacións obtidas e seguindo o procedemento 
establecido no párrafo anterior.

LINGUA GALEGA E LITERATURA

 CRITERIOS DE CUALIFICACIÓN 
 

Os criterios de avaliación seguen estritamente o currículo vixente para a materia de Lingua 
Galega e Literatura na ESO establecido no D 156/2022.

Os criterios de avaliación e promoción establecidos polo RD 984/2021 adáptanse agora á 
nova normativa  expresa na  ORDE do 25 de xaneiro  de  2022 pola  que  se  actualiza  a 
normativa de avaliación nas ensinanzas de educación primaria,  de educación secundaria 
obrigatoria e de bacharelato no sistema educativo de Galicia.

Os criterios de cualificación son os seguintes:

Avaliación parcial trimestral

Probas obxectivas (80%) Actividade cotiá (20%)

- As probas obxectivas. Haberá dous exames como mínimo en cada trimestre. Algún deles 
poderá ser oral (60%).

- Traballos e/ou probas da lectura (20%).

O caderno de traballo (5%). Deberá presentarse co nome do alumno/a e da materia; estar 
organizado por unidades ou contidos; todas as actividades estarán identificadas (título e, se 
fose o caso, número e páxinas); as correccións das actividades estarán destacadas e estarán 
anotados os contidos que o/a docente indique dos proxectados ou expostos nos taboleiros 
da aula.

Seguindo  os  acordos  acadados  para  o  Tratamento  Integrado  de  Linguas  (TIL), 
preferentemente  empregarase  a  carpeta  de  linguas (unha carpeta  de  aneis  para  todas  as 
materias  lingüísticas),  salvo que o/a  docente en cuestión vexa máis  operativo o uso do 
caderno tradicional, sobre todo nos niveis inferiores ou no alumnado con máis dificultades.

Traballo e participación na clase (15%). Dispor do material  preciso para as actividades 
(caderno, libro, material adicional: libro de texto, de lectura, fichas¿); seguir axeitadamente 
as pautas que recibe; expresarse en lingua galega, coa maior corrección posible; respectar o 
funcionamento  da clase (evitar  comentarios  improcedentes,  interrupcións¿);  respectar  as 
compañeiras e compañeiros; coidar o material da aula (mesa, cadeira, ordenador¿); rematar 

tarefas,  exercicios  ou  actividades,  ler,  visualizar,  procurar  informacións,  revisar  as 
explicacións; amosar interese e participar activamente con preguntas oportunas.

Todos estes aspectos se avaliarán mediante unha rúbrica.

Avaliación final

A avaliación  final de  xuño  contemplará  a  media  ponderada  das  cualificacións  das  tres 
avaliacións  parciais  (30% a primeira,  30% a segunda e 40% a terceira).  Para superar a 
materia deberá acadarse un 5 co resultado obtido.

Observacións

1. Na produción de textos orais e escritos dos alumnos avaliarase: o rexistro axeitado, a 
expresión correcta de acordo coas normas ortográficas, morfolóxicas e léxicas das lingua 
galega, así como coas propiedades textuais de coherencia, cohesión e adecuación. Os erros 
gramaticais poderán diminuír a puntuación entre 0'05 (acentuación errada, confusión b/v...) 
e 0'1 (uso de y/j, tempos verbais compostos, mala colocación do pronome, castelanismos 
léxicos graves...), ata un máximo de: -1 punto

2. Todas as probas e actividades propostas terán indicada a puntuación que corresponda de 
acordo ás pautas que determinará en cada momento o/a docente.

3. Non se repetirán probas nos casos de non asistencia, agás en circunstancias excepcionais 
como enfermidade debidamente xustificada.

4. O/a docente indicará as tarefas e/ou probas que haxa que recuperar, atendendo aos ritmos 
de desenvolvemento do grupo. O alumnado será informado das decisións adoptadas a este 
respecto coa suficiente antelación.

5. Debido a que a nota final de cada avaliación debe ser un número enteiro, aplicarase un 
redondeo que só será cara  arriba a  partir  de cinco décimas  (incluídas)  en caso de non 
superar 3 negativos por non facer deberes ou por faltas leves de comportamento.

6. Calquera actividade e/ou proba na que se teña copiado terá como consecuencia inmediata 
a non valoración da mesma e a obriga de repetila.

7. O alumnado pode ler por trimestre dous libros voluntarios, sempre e cando teña lido o 
obrigatorio.  As lecturas voluntarias sumaranse a partir  de que o alumno/a teña acadado 
unha nota mínima de 3'5 na avaliación. O/a docente indicará cal será o procedemento para 
avaliar estas lecturas, dependendo de cada libro. Cada lectura voluntaria pode sumar ata 0'5 
puntos.

8. Como alternativa ás lecturas voluntarias,  os/as estudantes que teñan interese, poderán 
levar a cabo un traballo de investigación académica dirixido polo/a docente. Sumaríase aos 
do portfolio, pero terá maior extensión e profundidade. Podería sumar, polo tanto, ata 1 
punto extra, sempre tamén que a nota mínima xa fose de 3,5 na avaliación.

CRITERIOS DE RECUPERACIÓN 
 

a) Dado que os contidos son progresivos e reutilízanse dunha avaliación para outra, o valor 
das  cualificacións  trimestrais  aumenta  segundo  avanza  o  curso,  o  que  serve  de 
recuperación. 

b) Aplicaranse medidas de reforzo educativo cando o progreso do alumnado non sexa o 
axeitado, tratando de garantir a obtención dos obxetivos imprescindibles para continuar o 
proceso educativo seguindo o establecido polo RD 217/2022 Art.15,  RD 984/2021 Art. 
10.2, D 156/2022 Art. 24.3, Orde do 25 de xaneiro 2022 Art.7.4 e a Orde do 8 setembro 
2021 Art. 40.  

c)  Rematada  a 3ª  avaliación,  o alumnado que non acadase o 5 sobre 10 no cálculo  da 
cualificación da avaliación ordinaria terá que acollerse ao plan de recuperación da materia 
no curso seguinte, en caso de pasar de curso. 

MATEMÁTICAS

 CRITERIOS DE CUALIFICACIÓN 
 

Tomando como base o Real Decreto 984/2021 que regula a avaliación e promoción na 
Educación Primaria, así como na ESO o Bacharelato e a Formación Profesional, e seguindo 
as indicacións da Orde do 25 de Xaneiro de 2022 polo que se actualiza a normativa de 
avaliación  da  Educación  Primaria,  así  como  da  ESO  e  o  Bacharelato,  seguiremos  as 
seguintes aspectos no que se refira a avaliación do alumnado de 1º da ESO.

Na cualificación global nun trimestre teranse en conta os seguintes elementos:

1º.- A cualificación numérica obtida da media aritmética das probas escritas da avaliación.

2º.- A realización daquelas actividades, a colaboración no desenvolvemento das clases, a 
participación, a voluntariedade e a esforzo do alumno na aula.

A obtención da cualificación da avaliación realizarase de acordo co establecido no seguinte 
esquema:

60% CUALIFICACIÓN NAS PROBAS ESCRITAS

40% TRABALLOS, TAREFAS, BOLETÍNS PROPOSTOS, CADERNO DE CLASE E 
ESFORZO

Os traballos e tarefas diarias  contarán un 15%, os boletíns  un 15% e a actitude ante o 
traballo, o esforzo e o caderno de clase outro 10%.

En cada avaliación haberá polo menos dúas probas escritas parciais, estará composta de 
exercicios iguais aos que se traballaron na aula, que permitirán aprobala e un exame global 
de avaliación de repesca.

Ademais,  o profesor terá a posibilidade de propoñer ao alumnado en cada avaliación a 
elaboración dun traballo ao que se lle poderá otorgar unha nota máxima dun 0,5 que será 
sumado á nota final da avaliación correspondente.

Xa que se trata  dunha avaliación  contínua,  formativa  e  integradora,  a nota final  que o 
alumnado  recibirá  na  materia  de  Matemáticas  na  avaliación  ordinaria  de  xuño  será  a 
resultante da media aritmética das tres avaliacións, redondeada á alza se se obtivo un nota 

mínima dun 5 no apartado correspondente a traballos, tarefas, caderno, traballo diario e 
esforzo.

CRITERIOS DE RECUPERACIÓN 
 

Cada alumna/o que non supere unha avaliación terá a oportunidade de recuperala, antes de 
que se realice  dita  avaliación  ou ao inicio  da seguinte  avaliación a través  dunha proba 
escrita  baseada  nos  mínimos  de  aceptación  das  unidades  didácticas  traballadas  en  dita 
avaliación.  Unha nota igual ou superior a 5 puntos significará que esa avaliación estará 
superada.

Para o alumnado que non supere a avaliación establecerase medidas de reforzo educativo, 
que consistirán en axeitar as tarefas diarias as súas posibilidades, adaptar as probas escritas 
ás  tarefas  que  se  desenvolveron  na  aula.  Propoñer  que  reciban  reforzo  por  parte  do 
departamento de orientación.

No  caso  do  alumnado  suspenso,  por  non  ter  acadado  unha  nota  media  de  5  nas  tres 
avaliacións,  e co obxectivo de superar a materia na Avaliación de final de curso realizarase 
unha proba escrita, sobre os contidos que non acadaron a consecución mínima, esta proba 
poderá  ser  dunha,  dúas  ou  as  tres  avaliacións,  e  con  ela  poderemos  constatar  que  o 
alumnado  domina  e  consolida  e  adquire  as  competencias  clave  mínimas,  estas  probas 
escritas ou fichas de casos prácticos de exercicios, serán similares aos plantexados durante 
o  curso,  todos  eles  avaliables,  onde  se  observe  se  o  alumnado  alcanzou  os  contidos 
mínimos.

Para  acadar  unha  avaliación  extraordinaria  positiva,  o  alumno  deberá  obter  nela  unha 
cualificación igual ou superior a 5.

EDUCACIÓN FÍSICA

 CRITERIOS DE CUALIFICACIÓN 
 

A  Programación  Didáctica  consta  de  10  UD.  As  UU.DD.  están  distribuídas 
trimestralmente, de tal xeito que a 1, 2, 3 e 4 impartiranse no primeiro trimestre cun peso 
total do 35%; a 5, 6 impartiranse no segundo trimestre cun peso total do 25%, e a 7, 8, 9 e 
10 impartirase no terceiro trimestre cun peso total do 40%. No número de sesións asignado 
a cada UD contémplanse tamén a/as sesións dedicadas á avaliación.

O peso de cada UD estableceuse en función do número de sesións e do contido da mesma.

O alumnado que non supere algún trimestre, terá que recuperalo no inicio do trimestre seguinte, teranse en conta os  
estándares non alcanzados e o instrumento polo que se avalían eses estándares suspensos. Se a nota obtida entón, sumada 
ás que xa obtivera (estándares superados), no trimestre suspenso, da polo menos un 5, darase o trimestre por superado. 

IMPORTANTE: 

Se algún alumno é sorprendido copiando nun exame escrito, SE LLE RETIRARÁ O EXAME, sendo este cualificado cun  
0. Este/a alumno/a suspenderá a avaliación, pero terá a oportunidade de volver a facer ese exame escrito, no comezo da  
seguinte avaliación como o resto de compañeir@s que suspenderan a antedita avaliación.

Atenderase ao disposto no RRI do centro por si esta conduta dera lugar a algunha sanción. 

A obtención da cualificación final na avaliación ordinaria obterase como a media arredondada das cualificacións obtidas 
en cada un dos tres  trimestres,  incluíndo se  fose o caso as  probas de recuperación,  repaso ou reforzo.  No caso do  
alumnado que obteña unha cualificación final inferior a 5, poderá establecerse un exame global de coñecementos referido  
aos estándares mínimos desenvolvidos ao longo do curso. O redondeo na cualificación final, será realizado sobre a nota de  
cada avaliación sen arredondar.

Esta proba final poderá reducirse aos contidos dun ou varios trimestres, se é o caso, para o alumnado que non supere  
algunha das avaliacións parciais. Se finalmente a cualificación final non alcanza o 5, a alumna ou alumnoquedará coa  
materia  suspensa,  pendente  para  o  próximo  curso.  Excepcionalmente,  o  alumnado  que  por  calquera  circunstancia 
debidamente xustificada non puidese seguir  a  actividade lectiva ordinaria  do grupo,  poderá ser  convocado a  probas  
específicas e individualizadas sobre os contidos e estándares mínimos exixidos nesta programación.

PUNTOS EXTRA: Á nota final obtida na cualificación final (sempre que sexa 5 ou máis), poderáselle subir ata 1 punto 
extra pola participación en actividades voluntarias de ampliación (recreos activos, actividades estraescolares, propostas de  
gamificación que se irán implementando ao longo do curso como alimentación saudable, retos, enigmas,...)

Para a cualificación de cada Unidade Didáctica teremos en conta, para cada Criterio de 
Avaliación, os mínimos de consecución establecidos e o seu peso orientativo (establecido 
en cada UD).

Tendo en conta estes elementos, para a superación de cada unidade didáctica o alumnado 
deberá acadar os mínimos de consecución establecidos, nun peso orientativo global igual 

ou  superior  ao  45%.  No  caso  de  detectarse  dificultades  nalgún  alumno  ou  alumna, 
adoptaránse as medidas de reforzo educativo necesarias.

A cualificación de cada trimestre, obterase calculando a media aritmética ponderada das 
cualificacións obtidas en cada UD impartida no trimestre. No caso de recuperar algunha 
UD antes de ter lugar a sesión de avaliación trimestral, terase en conta a nova cualificación 
para o cálculo da nota desta. No caso de que o alumnado recuperara algunha UD pasada a 
avaliación trimestral,  a cualificación da UD terase en conta para recalcular  a nota final 
previa a avaliación final.

A cualificación da avaliación previa á avaliación final da materia, obterase calculando a 
media aritmética ponderada das cualificacións obtidas en cada avaliación trimestral.

O valor numérico da nota irá dende o 1 ao 10, redondeando á unidade máis próxima, (ata .4 
cara abaixo e dende .5 cara arriba), e para considerar superada a U.D., o trimestre e o curso 
o alumnado debe acadar unha puntuación de 4,5 ou superior.

Para  a  obtención  da  nota  empregaranse  distintos  procedementos,  tanto  probas  escritas, 
como observación  directa  por  parte  da  persoa  docente.  As  probas  escritas  poderán  ser 
exames tipo test, de resposta curta ou de desenvolvemento. Tamén poderán solicitarse a 
realización de traballos escritos.

Ao  ser  unha  materia  eminentemente  práctica,  o  procedemento  de  avaliación  máis 
empregado será a observación directa  a través de diversos instrumentos,  principalmente 
rúbricas, listas de cotexo e escalas de valoración, en función dos contidos a desenvolver.

Atención  especial  require  o  alumnado  que  por  diferentes  motivos  (lesións,  malestares 
diversos, etc) non pode seguir o ritmo das sesións ou facer a clase por un período de tempo 
indeterminado. Ao ser a nosa materia práctica,  intentarase que na medida do posible se 
incorpore ás sesións facendo as adaptacións oportunas. De non ser posible, determinarase o 
rol que deberá desempeñar, en función do tipo de sesión que se estea a desenvolver: árbitro, 
apoio aos compañeiros, alumno avantaxado, axudante da persoa docente, etc.

Para  a  avaliación  deste  alumnado  empregaranse  rúbricas  específicas  segundo  o  papel 
desempeñado que poderá complementarse con traballos escritos.

En canto aos instrumentos  de avaliación  das unidades  didácticas,  aclarar  que o tipo de 
instrumento  establecido  é  sempre  a  táboa  de  indicadores,  xa  que  a  nosa  materia  é 
eminentemente  práctica,  e  ademais  é  unha  limitación  da  aplicación.  Non  obstante, 
consideramos que dentro desta tipoloxía entran tamén as probas escritas.

CRITERIOS DE RECUPERACIÓN 
 

Para recuperar as UU.DD. non superadas: Rematada a UD proporase ao alumnado que non 
a  superou  actividades  de  recuperación,  supervisadas,  avaliadas  e  cualificadas  polo 
profesorado en sesións de titoría previa cita. Segundo as circunstancias, poderanse propor a 
realización de probas escritas. De non superala, quedará pendente de recuperar, sempre e 
cando o alumnado non supere o trimestre, neste último caso a UD darase por superada. Para 
recuperar a avaliación trimestral: O alumnado deberá recuperar so as UU.DD. que non teña 
superadas. O profesorado proporá actividades de recuperación ao alumnado supervisadas, 
avaliadas  e  cualificadas  en  sesións  de  titoría  previa  cita.  Segundo  as  circunstancias 
poderanse propor ao alumnado a realización de probas escritas.

O  alumnado  que  non  recuperou  algunha  avaliación  trimestral,  poderá  aínda  ter  a 
oportunidade ao final  do curso para acadar  os mínimos de consecución non superados, 
nunha proba que será preferentemente práctica, aínda que para superar algún dos contidos 
poderanse propor probas escritas. 

LINGUA CASTELÁ E LITERATURA

 CRITERIOS DE CUALIFICACIÓN 
 

Para que a avaliación sexa efectiva, o alumnado debe recibir pautas claras sobre como se 
vai  avaliar.  O  resultado  da  aplicación  dos  criterios  e  instrumentos  de  avaliación 
expresarase,  en  cada  un  dos  trimestres  e  ao  rematar  o  curso  mediante  unha  escala  de 
cualificación (de un a dez) que terá como referente os estándares descritos previamente e 
que estará de acordo coas seguintes normas de cualificación:

1.  A  cualificación  de  cada  avaliación  trimestral  dependerá  das  obtidas  a  través  dos 
procedementos  utilizados,  que  deben  ser  variados  e  capaces  de  ofrecer  información 
relevante sobre o cumprimento dos estándares da área e dos obxectivos xerais que serven 
de referente para todas as áreas da ESO. Para iso na avaliación valoraranse os contidos 
seguindo o baremo aprobado polo Departamento en setembro de 2023.

Os instrumentos de cualificación ponderarán a nota da avaliación así:

- 50% contidos avaliables a través de probas obxectivas.

Realizaranse dous exames por trimestre onde o alumnado debe demostrar os coñecementos 
lingüísticos  e  literarios,  as  súas  capacidades,  así  como os  seus  recursos  expresivos.  As 
probas, que avaliarán diversas competencias, serán individuais e indicarase a cualificación 
numérica de cada cuestión

-15% valorará a lectura obrigatoria.

Lerase  un  libro  de  lectura  por  avaliación,  e  este  será  avaliado  a  través  dunha  proba 
obxectiva e/ou dun traballo: creación de textos de elaboración propia a partir da lectura; 
recitación de poemas e dramatización de esceas; elaboración de lapbooks.

-25% tarefas e proxectos (realizadas na aula) e traballos (realizados na aula e na casa).

Faranse dúas tarefas por avaliación, unha será un traballo individual e outra un traballo en 
equipo:  textos  de  creación  persoal;  dramatización  e  recitais;  traballos  de  investigación 
individuais e en grupo; análise de textos sinxelos.

-10% produción, autoevaluación e coevaluación: caderno, intervencións orais (formulación 
de preguntas de interese na materia).

O traballo na aula e na casa será rexistrado a través do caderno coa debida autoavaliación 
das actividades; valorarase o respecto ás normas de intervención oral e o uso axeitado dos 
materiais (libros, ordenadores, caderno, dicionarios...) por medio de rúbricas.

Ademais, o alumnado poderá ler dous libros optativos por avaliación cos que poderá acadar 
un  punto  a  maiores  como  máximo  na  súa  nota  global  da  avaliación.  Así  mesmo,  a 
participación do alumnado en actividades e concursos organizados desde o Departamento 
de  Lingua  e  Literatura  Castelá,  o  de  Lingua  e  Literatura  Galega  así  como  desde  a 
Biblioteca,  terán  unha  valoración  positiva  na  nota  da  materia.  Enténdense  que  estas 
actividades  e  concursos  teñen  como  obxectivo  o  desenvolvemento  da  compentencia 
lingüísitca,  incidindo polo tanto na adquisición de estándares de aprendizaxe propios da 
materia de Lingua Castelá e Literatura.

2. En todas as probas e traballos escritos valorarase a expresión escrita até 2 puntos por 
estes  aspectos:  presentación  adecuada,  precisión  terminolóxica,  uso  correcto  dos 
procedementos de coherencia e cohesión (conectores apropiados, puntuación¿) e corrección 
ortográfica.

3.  As  correccións  que  realice  o  profesor/a  sobre  as  tarefas,  exercicios  e  traballos  dos 
alumnos/as  serán  coñecidas  por  estes  sempre  que  sexa  posible;  para  isto  o  profesor/a 
mostrará  os  exercicios  unha  vez  corrixidos.  Esta  norma  considérase  de  obrigado 
cumprimento no caso das probas obxectivas.

4. A nota final da avaliación ordinaria de xuño farase en función da seguinte porcentaxe:

1ª AVALIACIÓN: 30% DA NOTA

2ª AVALIACIÓN: 30% DA NOTA

3ª AVALIACIÓN: 40% DA NOTA

O profesorado do Departamento de Lingua Castelá e Literatura informará ao alumnado da 
nota obtida en cada avaliación:

a) No caso de facerse recuperacións  das avaliacións  (non é unha medida obrigatoria,  o 
profesor/a  ten  a  liberadade  de  realizar  a  recuperación  de  cada  avaliación)  e  de  que  o 
alumnado adquirise un resultado positivo nestas, a media da avaliación ordinaria de xuño 
efectuarase coa nota obtida nas probas de recuperación.

b) No caso de facerse recuperacións das avaliacións e de que o alumnado adquirise un 
resultado negativo inferior ao das avaliacións, a media da avaliación ordinaria efectuarase 
coa nota da avaliación para favorecer ao alumnado.

c)  O  alumnado  que  non  acade  os  obxectivos  de  cada  avaliación  recibirá  tarefas  de 
reforzo e recuperación dos contidos que se centrarán na lectura e análise e composición 
de textos  literarios  e  non literarios,  na identificación  e  análise  de unidades  lingüísticas 
(clases de palabras), na análise e idenfiticación de sintagmas e oracións e en contidos de 
literatura.

CRITERIOS DE RECUPERACIÓN 
 

Os alumnos e as alumnas cuxa media global das tres avaliacións non sexa cinco ou 
superior  a  cinco,  terán  que  facer  unha  recuperación no  mes  de  xuño,  mediante  a 
realización dunha proba obxectiva  que incluirá preguntas relativas aos contidos tratados 
nos tres trimestres.  Pero,  dado que non hai tempo para facer  probas de comprensión e 
expresión oral, o baremo de cualificación da proba será o seguinte:

-Contidos de Compresión e expresión escrita

50%

-Coñecemento da lingua

30%

-Educación literaria

20%

Na nota da avaliación ordinaria  do  alumnado que teña que realizar a recuperación, 
terase en conta as tareas e/ou proxectos realizados en cada avaliación. Polo tanto, a nota 
da avaliación ordinaria  farase en función da seguinte porcentaxe:

¿ PROBA OBXECTIVA: 70% da nota.

¿ TAREFAS/PROXECTOS: 30% da nota.

